
				এই পাতাটির মুদ্রণ সংশোধন করা প্রয়োজন। 
R8 Ve যুগান্তর
সৌদামিনী। তোমার কাছে থাকবে তাতে আপত্তি কি ? আমিও তা হলে বেঁচে যাই, এ কুদৃষ্টান্ত থেকে যত দূরে থাকে ভাল। ঈশ্বর করুন, তোমার গুণ যেন ওরা একটু একটু পায় । কৰ্ত্তার কি মত হবে ?
নবীন। তুমি বলে কয়ে মত করতে পারবে না ? সৌদামিনী। আমার কথা কি শোনেন ? নবীন। তুমি যে কোনও কৰ্ম্মের নও, তুমি শক্ত মেয়ে হলে কি দাদা এত বেগড়াতে পারতেন ? আমি যদি স্ত্রীলোক হতাম, তা হলে স্বামীকে মুটোর ভিতর রাখতাম ।
সৌদামিনী । আচ্ছা বাপু, আমার দ্বারা তা হলো না, একদিন ত বিয়ে হবে, দেখা যাবে কে কাকে কত মুটোর ভিতর রাখে । তোমাদের দুভাইকে বশে রাখা সামান্য মেয়ের কাজ নয়।
নবীন। সে যা হোক, এই কথা। কিন্তু রৈল, ভেনাকে আমার সঙ্গে দিতে হবে। দাদার মত না হবার কারণ দেখছি না ।
সৌদামিনী । আমারও বোধ হয়। রাজি হলে হতে পারেন ; তিনি ত ওদের একবার দেখবার সময় পান না ! কেউ ভার নিলে যেন বেঁচে যান।
ইতিমধ্যে চাকরাণী জলখাবার লইয়া উপস্থিত । নবীন। ওকি বৌদিদি, আমি এই জল খেয়ে এলাম। সৌদামিনী। তা হোক, একটু খেতেই হবে, আমার মাথার দিব্বি । নবীন হাত ছাড়াইতে না পারিয়া নামমাত্র কিঞ্চিৎ আহার করিলেন। অবশিষ্ট সমুদায় শিশুদের উদরে গেল। বাহিরে পঞ্চর জন্যও কিঞ্চিৎ প্রেরিত হইল ।
এইরূপে আহার ও আমোদ প্ৰমোদ চলিতেছে, এমন সময়ে বাহির বাড়ী হইতে একটা কলরব শ্রুত হইল। ভূপেন তাহার পড়িবার ঘরে বসিয়াছিল। সে জানাল দিয়া দেখিয়া চীৎকার করিয়া বলিল,-“ককা

	        এই পাতাটি অন্য কোনো ভাষায় উপলব্ধ নয়।

